
Rubicon Dance - Ymddiriedolwyr

Mae Rubicon Dance am recriwtio dau ymddiriedolwr newydd ac ymhen amser, Cadeirydd newydd. Bydd gan yr
ymgeiswyr delfrydol ddiddordeb mewn dawns (ac, yn ddelfrydol, rhywfaint o brofiad uniongyrchol o'r sector), sgiliau
cyfathrebu effeithiol, ymroddiad at degwch, amrywiaeth a chynhwysiant ac yn frwdfrydig dros weledigaeth a
chenhadaeth Rubicon. Yn benodol, mae'r Bwrdd yn chwilio am unigolion sydd yn arbenigo mewn marchnata,
cyfathrebu a'r rheini a allai fod & diddordeb mewn dod yn Gadeirydd ar 6l ymsefydlu i'r Bwrdd.

Cyd-destun Sefydliadol

Mae Rubicon wedi cynnig dawns i bobl o bob oedran a gallu ers 1975. Mae'r sefydliad wedi adeiladu enw da a
gydnabyddir yn genedlaethol am gyrraedd y rheini sydd yn aml yn cael eu hallgau o'r celfyddydau. Mae Rubicon yn
bodoli i ddatgloi hunanfynegiant, fel gall pobl ddarganfod eu potensial a chael eu hysbrydoli ac yn teimlo eu bod
wedi'u cysylltu a'r byd. Mae'n credu y dylai pawb cael y cyfle i ddarganfod eu potensial eu hunain a meithrin eu
doniau unigol. Ei chenhadaeth yw herio barnau traddodiadol o'r hyn y mae dawnsio yn ei olygu.

Mae Rubicon yn gweithio mewn ysgolion, lleoliadau gofal cymdeithasol ac iechyd a lleoliadau cymunedol o bob
math, yn ogystal ag o'i chyfleuster ei hun yng nghalon Adamsdown. Mae'n ymgysylltu & thua 1,000 o gyfranogwyr yr
wythnos ac mae ei gwaith yn helpu amrywiaeth o bobl, gan gynnwys plant, pobl ag anableddau; cleifion ysbyty,
goroeswyr stroc, a'r rheini sydd wedi'u hynysu'n gymdeithasol. Cyflwynir sesiynau yn gyson drwy'r flwyddyn, gan
annog pobl i fynegi eu hunain, datblygu hyder a gofalu am eu lles.

Yn ogystal a sesiynau cyfranogol, mae Rubicon yn datblygu'r sector dawns yng Nghymru drwy ddarganfod, meithrin a
churadu talent ble bynnag y bo. Mae'n cynnig llwybrau datblygu amrywiol i ddawnswyr, gan eu galluogi nhw i
archwilio'u cariad at y ffurf gelf, a ffynnu'n greadigol. Mae Rubicon hefyd yn gweithio i gysylltu'r gweithlu dawns
drwy ei Rhaglen Hyfforddiant Cymru Gyfan, gan gynnig cyfleoedd fforddiadwy yn rheolaidd i sefydliadau, ymarferwyr
ac artistiaid i rwydweithio a rhannu syniadau. Mae ei chynllun prentisiaeth dawns gymunedol yn cyflwyno
ymarferwyr medrus i'r sector ac wedi cael ei mabwysiadu gan sefydliadau ledled Cymru.

Cafodd Rubicon heriau ariannol mawr yn 2022 ac mewn i 2023 a oedd yn arwain at ymadawiad y Prif Weithredwr,
wedyn gostyngiad sylweddol o ran cyllid pan leihaodd Cyngor Celfyddydau Cymru ei gefnogaeth i bob sefydliad
celfyddydol.

Rhedwyd yr elusen heb Brif Weithredwr am gyfnod estynedig, gyda Bwrdd yr Ymddiriedolwyr i bob diben yn rhedeg
y sefydliad a sawl aelod staff yn ymgymryd a chyfrifoldebau ychwanegol. Diolch i ddiwydrwydd, gofal ac ymrwymiad
pawb, sefydlogwyd Rubicon. Ysgrifennwyd cynllun strategol 10 mlynedd sydd yn cael ei rhoi ar waith, gyda ffocws ar
ddatblygu a chyflawni gweledigaeth greadigol sy'n cwrdd ag anghenion ei chymunedau a phartneriaid, ac ar yr un
pryd yn diogelu cyllid cynaliadwy.

Yn Ebrill 2024, penodwyd Prif Weithredwr dros dro a'i brif dasg oedd gweithredu strwythur newydd a oedd yn addas
ar gyfer y dyfodol, ynghyd a diogelu cyllid, lleihau costau, gweithredu prosesau gwell a pharhau i ddarparu
gwasanaethau ardderchog i'r cymunedau rydym ni'n eu gwasanaethu.

Roedd y broses ad-drefnu yn heriol ac yn parhau hyd at ddiwedd 2024, arweiniodd at golli 2 person o'r tim oherwydd
allanoli'r swyddogaeth gyllid, a 3 diswyddiad. Cynigwyd strwythur newydd, ac fe'i hymgynghorwyd arno cyn iddo
gael ei roi ar waith. Mae'r strwythur hwn yn darparu cyfleoedd, rheolaeth a chyfrifoldebau clir, yn benodol i:

e Creu tim arweinyddiaeth crynodedig i oruchwylio lleoliad gweithredol a datblygiad strategol

e  Strwythur clir ar waith i bob gweithiwr

e Creu adrannau rhaglenni wedi'u diffinio'n glir gyda chyllidebau, fframweithiau a chanlyniadau cysylltiedig

e Datblygu sylfeini gwybodaeth ffurfiol o fewn y sefydliad sy'n cael eu defnyddio'n allanol ac yn fewnol

o Ymgorffori potensial ar gyfer ehangu'r sefydliad a datblygiad unigol

Diolch i'r ailstrwythuro, sefydlwyd strwythur arweinyddiaeth newydd, sy'n cynnwys y Prif Weithredwr a thri rheolwr,
un ar gyfer Addysg, un ar gyfer Rhanddeiliaid ac un ar gyfer Gweithrediadau. Mae'r Rheolwr Rhanddeiliad yn gyfrifol
am godi arian, allgymorth ac arweinwyr dawns; cymerodd y Rheolwr Addysg gofal am ein BTEC, TGAU ac Arts
Awards, partneriaethau addysg ac ansawdd hyfforddiant; gyda'r Rheolwr Gweithrediadau yn rhedeg gweithgareddau
cymorth gan gynnwys gwasanaethau wedi'u hallanoli megis cyllid, AD a marchnata yn ogystal a chyfrifoldeb am yr
adeilad.

Ar yr un pryd, créwyd ystod o brosesau er mwyn egluro a gwella'r ffordd y cafodd pethau eu gwneud, o bolisi teithio
i weithdrefnau disgyblu, a phob un ohonynt wedi'u cynnwys mewn llawlyfr i weithwyr newydd.

Dechreuon ni 2025 gydag ychydig o bennau rhydd i'w tacluso, ond gyda lefel uchel iawn o hyder. Mae'r heriau nawr
yn troi o ffocws mewnol i un allanol, i ddatblygu ein gweledigaeth greadigol a'n cynnig i gymunedau a phartneriaid
ac, yn holl bwysig, i ddiogelu lefel uwch o incwm. Gwnaethon ni rol y Prif Weithredwr yn barhaol ac ary cyd a'r
ymddiriedolwyr a thim Rubicon byddwn ni'n gweithredu'r strategaeth er mwyn cynnal a datblygu'r elusen.

Mae Bwrdd Rubicon yn ymroddedig iawn a bydd y cyfle hwn yn addas i rywun sy'n chwilio am her ac am gyfle i
gymryd rhan. Penodir ymddiriedolwyr am bum mlynedd i ddechrau, a gellir adnewyddu hynny am ail gyfnod. Mae
gan y Bwrdd bedwar cyfarfod ffurfiol (gan gynnwys cyfarfod cyffredinol blynyddol) y flwyddyn a chyfarfodydd misol
gyda'r tim arweinyddiaeth, a gan amlaf cynhelir y rhain o bell. Hefyd, bydd e-byst rheolaidd a fydd yn gofyn am
fewnbwn a chymryd rhan mewn ffrydiau gwaith i ddatblygu mentrau.

John Cavanagh Cadeirydd Cyfarwyddwr, ParExcel Group Ltd/Ymgynghorydd

Avijit Bhagwant Ymddiriedolwr | Uwch Rheolwr Prosiectau Cynllunio a Dadansoddi Ariannol
(FP&A), Grvp Admiral plc

Charlie Ellaway Ymddiriedolwr | Prif Swyddog Pobl — Banc Hodge

Micaela Owen Ymddiriedolwr | Pennaeth Gweddnewid y Gweithlu a Sgiliau, National Composites
Centre
Paul Whittaker Ymddiriedolwr | Artist, Awdur, Gwneuthurwr Ffilmiau

Matthew Williams | Ymddiriedolwr | Pennaeth Polisi a Chyfathrebu, Cymdeithas Chwaraeon Cymru

